
Leideanna um Phleanáil Churaclaim: Gaeilge
Réamhrá

Is chun tacaíocht a chur ar fáil do scoileanna, atá ag céimeanna difriúla den phleanáil don Ghaeilge i gcomhthéacs Curaclam na Bunscoile (1999), atá na leideanna seo á soláthar.  ‘Siad na cáipéisí is bunúsaí a bhaineann leis an gcreatlach seo ná an dá leabhar curaclaim don Ghaeilge, Curaclam na Gaeilge agus Treoirlínte do Mhúinteoirí.  Ina theannta sin, ón uair go bhfuil comhtháthú le cur san áireamh, tá baint ag na leabhair churaclaim do na hábhair eile leis an obair seo.

Tá leideanna um pleanáil churaclaim ar aon dul leis na cinn atá anseo don Ghaeilge, ó thaobh struchtúir agus leagan amach de, ar fáil don Bhéarla, don Mhatamaitic, don Eolaíocht, d’Oideachas Sóisialta, Pearsanta agus Sláinte agus do na hAmharcealaíona.  Tá an curaclam le fáil ar shuíomh idirlín na Comhairle Náisiúnta Curaclaim agus Measúnachta ag www.ncca.ie.  Is féidir eolas reatha faoi ghnéithe sainiúla den Ghaeilge a fháil ar shuíomh idirlín an Chláir Tacaíochta don Churaclam Bunscoile ag www.pcsp.ie
Is éard atá ar intinn leis na leideanna seo ná tacaíocht a chur ar fáil do scoileanna atá ag céimeanna difriúla den phleanáil don Ghaeilge i gcomhthéacs Churaclam na Bunscoile (1999).  Is iad na cáipéisí a bhaineann leis an gcreatlach ná an dá leabhar curaclaim don Ghaeilge, Curaclam na Gaeilge agus Treoirlínte do Mhúinteoirí.  Freisin, ó thaobh comhtháthú de, tá baint ag na leabhair churaclaim do na hábhair eile leis an obair seo.

Is féidir an treoir seo a úsáid ar bhealaí éagsúla

· mar fhoramharc ar phlean scoile don Ghaeilge

mar shampla, d’fhéadfadh an scoil, an príomhoide nó an comhordaitheoir don Ghaeilge an creatlach a úsáid chun na ceannteidil riachtanacha don ábhar a aimsiú 

· mar threoir do scoileanna atá ag déanamh athbhreithnithe ar a gcuid cleachtais

mar shampla, i scoileanna ina bhfuil plean scoile ag feidhmiú cheana, d’fhéadfaí é a úsáid chun an plean sin a mheas

· chun beartais  i leith na Gaeilge a tharraingt le chéile in aon phlean  amháin
mar shampla, má tá pleananna gnímh maidir le gnéithe den Ghaeilge á gcur i gcrích, is féidir an creatlach seo a úsáid chun  iad a nascadh le chéile

· mar straitéis chun tabhairt faoi phríorachtaí áirithe i leith na Gaeilge agus san am céanna súil a choinneáil ar an gcur chuige i leith an ábhair ina iomlán.

Ní mór do scoileanna aird ar leith a dhíriú ar na gnéithe seo leanas agus iad i mbun pleanála don churaclam 

· an cur chuige a bheith réadúil ach san am céanna dúshláin chuí a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach a bheith aireach i gcónaí ar na spriocanna náisiúnta maidir le litearacht agus uimhearthacht

· cothromaíocht a bheith ann idir an dul chun cinn agus an fhorbairt le linn an phróisis  – deimhneoidh  an cur chuige seo go leanfar leis ar na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar thorthaí foghlama na ndaltaí. Ní mór an Bord Bainistíochta agus na tuismitheoirí a chur ar an eolas faoin dul chun cinn seo.

‘Sé an aidhm atá leis na leideanna ná cabhair a thabhairt le linn an phróiseas pleanála. Má úsáidtear iad, d’fhéadfaí plean forbartha scoile a oireann d’aon scoil faoi leith a chur le chéile. Ní fheilfidh ná ní gá gach ceist do gach aon scoil. B’fhéidir go bhfuil ceisteanna eile atá riachtanach do scoileanna áirithe nach bhfuil luaite sa cháipéis seo. Ba chóir do scoileanna leasuithe a oireann dóibh féin a dhéanamh nuair is gá.

Soláthraíonn plean mar seo túsphointe do mhúinteoirí dá bpleanáil féin. Beidh sé mar fhoinse eolais faoin gcur chuige agus na modhanna múinte a úsáidtear sa scoil go speisialta, do mhúinteoirí nuacheaptha agus do mhúinteoirí sealadacha. Moltar, ar a laghad, go mbeadh cóip den méid a bhaineann leis an ábhar teagaisc agus le modhanna múinte, atá bainteach lena rang/anna féin ag gach múinteoir.  D’fhéadfaí an plean a chur os comhair phobal na scoile freisin.

Gaeilge

Tabhair aird ar:  Rinneadh gach iarracht eolas cruinn a thabhairt ach moltar do scoileanna dul i gcomhairle leis na leabhair churaclaim, le PCSP, le SDPS, le ciorcláin atá cothrom le dáta, leis an reachtaíocht is déanaí nó le treoirlínte ó eagrais eile má tá ceisteanna sonracha acu faoin ábhar seo.
(A) Ceisteanna le plé agus foireann scoile ag tabhairt faoin ábhar seo:                                   
· Cad iad cuspóirí an phlean seo? 
· Cad iad na céimeanna pleanála atá ag teastáil chun an plean a chur le chéile?
· Cé a bheidh páirteach agus conas a dhéanfar a dtuairimí a láimhseáil?  

· An bhfuil daoine sa scoil/sa phobal le tallann/éispéireas faoi leith sa Ghaeilge?

(B) Cur chuige gur féidir a úsáid don phlean seo nó do phleananna eile: 

	(
	Athbhreithniú

Taighde

Ullmhúchán
	· Aidhmeanna don phlean seo don Ghaeilge, d’iomlán na scoile, a                                                                                             shocrú. (Déan tagairt do na leabhair churaclaim)

· Athbhreithniú a dhéanamh ar mhúineadh na Gaeilge sa scoil faoi láthair. An féidir cuid den phlean a bhreacadh síos anois? An bhfuil codanna eile nach bhfuil sách soiléir? An féidir iad siúd a phlé anois, plean gnímh a leagan amach agus a chur isteach sa phlean tar éis iad a thriail.

· Déan taighde – leabhair churaclaim, acmhainní ó PCSP, SDPS, acmhainní in úsáid sa scoil cheana, eolas ó mheasúnú atá déanta, Ag Breathnú ar an Scoil Againne, Ciorcláin, Cúrsa Nua Gaeilge na Bunscoile (ITÉ)… Ag múineadh agus ag foghlaim na Gaeilge sa bhunscoil/Teaching and Learning Irish in Primary School (1999) John Harris agus Lelia Murtagh, BÁC: ITÉ. Speaking Irish at home/Ag tógáil clainne le Gaeilge le Mairéad Ní Chinnéide.
· Athbhreithniú ar/tagairt do bheartais/pleananna eile atá i bhfeidhm sa scoil agus a d’fhéadfadh tionchar a imirt ar an bplean seo m.sh. Béarla, Obair Bhaile, Teagmháil le Tuismitheoirí… 

· Seiceáil reachtaíocht, ciorcláin, treoirlínte, ábhar acmhainne. 

· Nósanna imeachta atá i bhfeidhm i scoileanna eile.
· Moltaí ón gCigire.

· Eile

	(
	Dul i gcomhairle le
	· … múinteoirí, tuismitheoirí, daltaí, leis an mBord Bainistíochta, Ionaid Oideachais, agus Coláistí Tríú Leibhéal de réir mar a oireann.

	(
	Dréacht don phlean a ullmhú
	· (Féach an dréacht thíos) Tá gach scoil sainiúil inti féin agus ní mór aird a thabhairt ar na gnéithe ar leith de do scoil féin agus plean don Ghaeilge á chur le chéile. 

	(
	Scaipeadh
	· Scaip an dréacht, téigh i gcomhairle le baill de phobal na scoile agus déan leasuithe más gá.

	(
	Daingniú 

agus

Cumarsáid
	· Cuir an plean i láthair an Bhoird Bhainistíochta chun é a fhaomhadh. 

· Cuir an plean faofa in iúl do phobal na scoile. 

· Tabhair an plean do gach oide nua agus iad ag clárú.


Leideanna um Pleanáil Churaclaim

 Ghaeilge

Réamhráiteas 

(a) Conas a cuireadh an plean le chéile agus cé bhí páirteach ann? (próiseas agus rannpháirtithe mar is cuí)

m. sh.
Ar laethanta inseirbhíse?

An raibh cur chuige scoile uile (ar cuireadh an baile, an scoil agus an pobal san 

áireamh?)

(b) Cén fáth go bhfuil gá leis an bplean seo? (Curaclam na Gaeilge, Treoirlínte do

Mhúinteoirí, lth. 18 – 19)

Chun fís agus fealsúnacht na scoile ó thaobh na Gaeilge de a phlé agus a shoiléiriú.

Chun cabhrú linn an Curaclam a chur i bhfeidhm…

Chun a dheimhniú go bhfuil Cur Chuige Cumarsáideach á chur i bhfeidhm sa scoil

I dtreo is go mbeidh leanúnachas agus cur chuige comónta ó rang go rang…


Chun athbhreithniú (gnéithe dearfacha agus dúshláin) a dhéanamh ar an gcleachtas mar atá agus pleananna gníomhaíochta a bheartú dá réir. 

… Is iad na buanna atá againn sa scoil seo ….(m.sh.  luaigh na himeachtaí a bhaineann le cultúr na Gaeilge sa scoil nó i dtimpeallacht na scoile – m.sh. ceol, peil, iománaíocht, rince, tráth na gceist &rl) 

… Is iad na dúshláin a gcaithfimid aghaidh a thabhairt orthu..( réimse éagsúil cumais teanga, úsáid na Gaeilge i gclós na scoile…). 

Comhthéacs na Scoile

a) Déan cur síos ar chomhthéacs na scoile.
· Comhthéacs na scoile (scoil Ghaeltachta/Gaelscoil 7rl) Cad is Gaelscoil / Scoil Ghaeltachta ann? 

· Luaigh an reachtaíocht agus na háisíneachtaí a théann i bhfeidhm ar scoileanna sa Ghaeltacht/Ghaelscoil m.sh.An tAcht Oideachais (1998) Acht na dTeangacha Oifigiúla (2004)An Chomhairle um Oideachas Gaeltachta agus Gaelscolaíochta

· Curaclam na Bunscoile 1999

· Dearcadh agus cleachtas na scoile i leith labhairt na Gaeilge le pobal leathan na scoile (Bord bainistíochta, Coiste na dtuismitheoirí, tuismitheoirí, baill eile den fhoireann &rl Caidreamh le heagraíochtaí eile)
· Dearcadh agus ról na dtuismitheoirí -  Cad é ról na dtuismitheoirí i nGaelscoil nó i scoil Ghaeltachta?An bhfuil an ról sin aontaithe? Cén cleachtas atá sa scoil maidir leis an gcaidreamh  idir an scoil agus na tuismitheoirí? (Treoirlínte do Mhúinteoirí lth. 24) & www.teangafein.ie 

· Cúlra teanga na bpáistí /riachtanais teanga na bpáistí - cúlra teangeolaíoch na bpáistí (luaigh an réimse cumais a bhíonn i gceist – páistí le Gaeilge ó dhúchas, páistí dátheangacha agus páistí a thagann ó chúlra lánBhéarla, páistí a bhfuil teanga eile seachas Béarla nó Gaeilge mar chéad teanga acu.  Luaigh na himpleachtaí teagaisc agus foghlama a bhaineann leis an réimse cumais seo – saibhriú na Gaeilge agus foghlaim agus leathnú na Gaeilge.

b) Tumoideachas

Is gné lárnach d’ fhís agus d’ fhealsúnacht na scoile an tuiscint atá ag pobal na scoile ar thumoideachas.
· Cén cleachtas a leantar sa scoil seo d’fhonn na páistí a thumadh sa Ghaeilge ó thús deireadh an lae ach amháin nuair a bhíonn Béarla á mhúineadh? 
Cad iad na himpleachtaí a gcaitear díriú orthu? – eolas a thabhairt do thuismitheoirí faoin gcleachtas, córas/polasaí sa scoil d’fhonn nósmhaireacht labhairt na Gaeilge i measc na bpáistí a chothú. Díriú ar shaibhriú agus ar leathnú teanga ag freastal ar réimse  cumais.

· Cén cleachtas ar leith atá i réim i ranganna na Naíonán? Cad iad na straitéisí a úsáidtear chun luathshealbhú na Gaeilge a chothú? m.sh. Ráitisí Gaeilge a cheangal le deasghnátha an lae, béim ar rannta, ar scéalaíocht, ar ionchur saibhir intuigthe, béim ar theagmháil rialta leis na tuismitheoirí, díriú ar na riachtanais teanga is práinní a bhíonn ag páistí ag an aois seo &rl     (Hickey 1997 agus 1999…..)

· Conas a dhéantar deimhin de go bhfuil próifíl fheiceálach ag an nGaeilge sa scoil? M.sh prionta sa timpeallacht, frása na seachtaine (féach www.pcsp.ie), fógraí, nuachtlitir …

· Conas a théitear i ngleic le truailliú a thagann ar Ghaeilge na bpáistí – idirtheanga nó mí-chruinneas m.sh cad a bhfuil cearr leat? An bhfuil córas leanúnach sa scoil chun na botúin/riachtanais teanga seo a chlárú agus a mhúineadh?

· Teanga Theagaisc na Scoile - Is é/í an múinteoir an phríomhfhoinse teanga do na páistí sa scoil.
· An í an Ghaeilge teanga theagaisc agus foghlama na scoile i ngach ábhar seachas Béarla? 

· Cén cur chuige atá sa scoil maidir le téarmaíocht agus eiseamláirí teanga a bhaineann leis na hábhair eile? Conas agus cathain a mhúintear an teanga seo?

Riail na Gaeilge – stádas na Gaeilge i ngach gné de shaol na scoile.

An bhfuil polasaí deimhnitheach ann i leith úsáid na Gaeilge sa scoil sna réimsí seo a leanas? An gclúdaítear…

· Teanga chumarsáide na scoile (leis na páirtnéirí go léir, le pobal uile na scoile)

· Teanga chumarsáide na múinteoirí 

· Teanga chumarsáide na bpáistí – sa rang agus i dtimpeallacht na scoile.

· Cá mhéad a  ghlactar le Béarla ó na Naíonáin agus iad ag teacht isteach ar an nGaeilge? Cathain a bhítear ag súil leis go mbeidh ar chumas na bpáistí Gaeilge a labhairt sa rang/sa chlós/ i dtimpeallacht na scoile?

· An bhfuil córas ar leith in úsáid chun na páistí a ghríosú chun an Ghaeilge a úsáid? (Gaeilgeoir na seachtaine, an rang is gaelaí…)

· Riail na Gaeilge i gclós na scoile – teanga súgartha na bpáistí. Féach an mhír thíos ar Ghaeilge i gclós na scoile.

· An mbíonn céimeanna ceartúcháin i gceist muna bhfuil iarracht shásúil á déanamh ag páiste Gaeilge a labhairt?

c) An dátheangachas, forbairt agus saibhriú na Gaeilge mar chéad teanga i scoileanna Gaeltachta/ Gaelscoileanna. 

· Cén aidhm atá ag an scoil i leith forbairt an dátheangachais? 

· Cén réimse cumais sa dá theanga is mian leis an scoil a bhaint amach? An dátheangachas suimitheach a bheidh mar aidhm?
· Cén freastal a dhéantar ar na cainteoirí dúchais chun a dheimhniú go saibhrítear a gcuid teanga siúd?
d) Fís -  Ag cur sainchomhthéacs bhur scoile (thuas) san áireamh, pléigh fís agus fealsúnacht na scoile. m.sh. …

·  Is í an Ghaeilge gnáth-theanga chumarsáide na scoile agus ba mhaith le múinteoirí agus pobal uile na scoile dearcadh dearfach a chothú i leith na Gaeilge.

· Cothófar grá don Ghaeilge agus don chúltúr Gaelach. 

· Cuirfear le líofacht, le saibhreas agus cruinneas teanga, le feasacht teanga agus feasacht cultúir.  

Tá sé mar aidhm againn ardchumas dátheangachais a bhaint amach do gach páiste.  

Is í an Ghaeilge aonteanga theagaisc na scoile, múintear gach ábhar trí Ghaeilge.

Is í an Ghaeilge teanga chumarsáide na scoile.

Aithnítear san Acht Oideachais go bhfuil ról lárnach ag na scoileanna Gaeltachta maidir le caomhnú agus cur chun cinn na Gaeilge sna ceantair Ghaeltachta.

Is mian leis an bpobal scoile seo cur le forás iomlán an uile pháiste; forbairt shóisialta, chognaíoch, forbairt theangeolaíoch, mhothúchánach, shamhlaíoch agus aeistéitiúil an pháiste…..

 e) Aidhmeanna: (Féach lth. 14, Curaclam na Gaeilge agus lth. 122 Treoirlínte do Mhúinteoirí)
Roghnaigh na haidhmeanna is oiriúnaí do do scoil féin. Cuir na haidhmeannna in oiriúint do chomhthéacs do scoile féin.  D’fhéadfaí tagairt a dhéanamh do… 

· Úsáid na Gaeilge mar ghnáth-theanga chumarsáide na scoile agus béim a chur ar líofacht, cruinneas agus saibhreas teanga na bpáistí. 
· Feasacht teanga agus feasacht cultúir a chothú
Aidhmeanna breise gur chóir iad a chur san áireamh.
· Aidhmeanna i leith tumoideachais/dátheangachais
· Aidhmeanna i leith luathshealbhú na Gaeilge
· Nósmhaireacht úsáid na Gaeilge i measc an bpáistí
· An Ghaeilge a chur chun cinn i measc phobal na scoile (nascanna leis an bpobal áitiúil sna ceantair Ghaeltachta).
· Sealbhú na canúna sa Ghaeltacht (caomhnú na Gaeilge sna ceantair Ghaeltachta).
· Saibhriú na Gaeilge 
Ábhar an Phlean

Tá an plean don Ghaeilge eagraithe faoi na ceannteidil seo leanas

1. Pleanáil don Churaclam

1.1 Cur Chuige Cumarsáideach

1.2 Feidhmeanna teanga 

1.3 Téamaí, modhanna múinte & stráitéisí 

1.4 An Ghaeilge i gclós na scoile

1.5 Snáitheanna an Churaclaim

2. Pleanáil Eagraíochta

2.1 Pleanáil an mhúinteora

2.2 Áiseanna

2.3 Éagsúlacht cumais

2.4 Comhtháthú le hábhair eile

2.5 Measúnú

2.6 Obair bhaile

2.7 Forbairt foirne

2.8 Tuismitheoirí agus an Ghaeilge

2.9 Comhionannas 

2.10  Nascanna leis an gComhphobal

2.11  Cúrsaí eischuraclaim

1. Curaclam na Gaeilge

1.1
Cur Chuige Cumarsáideach  lth. 8/9 (Curaclam na Gaeilge)
 agus lth. 2, 14 – 15, lth. 52 - 63) 




(Treoirlínte do Mhúinteoirí)
· Cén tuiscint atá ag foireann na scoile ar Chur Chuige Cumarsáideach? 

· Cad iad na himpleachtaí uaidh sin do ról agus do chleachtas an mhúinteora sa rang Gaeilge? – m.sh  tréimhsí an cheachta, féach lth. 57 Treoirlínte do Mhúinteoirí
· Cad iad na himpleachtaí atá aige do ról an pháiste mar fhoghlaimeoir sa rang Gaeilge?

…. Díriú ar ghánna an pháiste – an teanga a bhíonn ag teastáil ó na páistí chun cumarsáid a dhéanamh sa rang, sa chlós agus i dtimpeallacht na scoile, chun scarmhachnamh a dhéanamh trí Ghaeilge, chun dul i ngleic le foghlaim na n-ábhar eile trí Ghaeilge, ag foghlaim na Gaeilge (saibhriú agus cruinneas) agus ag foghlaim trí mheán na teanga. 

….cumarsáid a bheith mar sprioc le gach ceacht Gaeilge agus na ceithre scil teanga, éisteacht, labhairt, léitheoireacht agus scríbhneoireacht a bheith comhtháite lena chéile a oiread agus is féidir.

…an bhéim ar úsáid chuí na teanga.

…ionchur teanga a fháil ar bhealaí éagsúla (scéalta, filíocht, agallaimh…).

…an leas is fearr á bhaint as suímh fhíorchumarsáide na scoile.

1.2  Feidhmeanna teanga 
lth. 9/10 & 78-85(Curaclam na Gaeilge) agus

          lth. 3 (Treoirlínte do Mhúinteoirí)

Is iad na feidhmeanna teanga croílár an Churaclaim Ghaeilge agus beidh siad le comhlíonadh i ngach gné den chumarsáide pé acu ag éisteacht, ag labhairt, ag léamh, nó ag scríobh nó ag úsáid na Gaeilge ar fud na scoile atá an páiste. (lth. 78 Curaclam na Gaeilge).

· Cén tuiscint atá ag foireann na scoile ar fheidhm teanga? 

· An bhfuil pleanáil déanta ag foireann na scoile ar an bhforbairt a thiocfaidh ar eiseamláirí na bhfeidhmeanna teanga sa scoil chun saibhriú agus leathnú teanga a dheimhniú?  
· Is gá a chinntiú go mbeidh na feidhmeanna teanga bunaithe ar riachtanais chumarsáide na bpáistí; na struchtúir a bhíonn ag teastáil uathu go mionrialta i gcomhthéascsanna cumarsáide éagsúla na scoile…amuigh sa chlós &rl. Conas a dhéantar é seo a chur i ngníomh? Ról an mhúinteora mar éisteoir, i mbun síormheasúnaithe ag aireachtáil na riachtanas seo. Féach ‘An Ghaeilge i gclós na scoile thíos’. 
· Féach an greille samplach d’fhorbairt na bhfeidhmeanna teanga tríd an scoil. www.pcsp.ie  ‘Na feidhmeanna teanga líonta’. Is gá iad a athrú le cur in oiriúnt do Ghaelscoil nó Scoil Ghaeltachta agus do mhórchanúint na scoile m.sh. An mbeidh siad roinnte de réir ranganna cosúil le scoileanna T2 (sé sin rang ar rang), nó ar fearr iad a roinnt de réir bunranganna agus ardranganna? 
· Is féidir le múinteoirí leasú a dhéanamh ar na feidhmeanna teanga mar a oireann.

· An múintear na feidhmeanna teanga go foirmiúil i ngach rang? (am discréideach á chaitheamh ar mhúineadh labhairt na Gaeilge i ngach rang). An múintear na feidhmeanna teanga i gcomhthéacs téama/réimse spéise na bpáistí?  

· An mbíonn deis ag na páistí úsáid a bhaint as na heiseamláirí sa rang Gaeilge, i rith an lae scoile agus i gclós na scoile? 

· Cathain a dhéanfar meastóireacht ar mhúineadh agus úsáid na bhfeidhmeanna teanga chun a chinntiú nach bhfuil bearnaí ann i gcumas cumarsáide na bpáistí? – m.sh. dhá uair sa bhliain. 

· Teacht i dtír ar bhotúin: An ndírítear ar fheidhmeanna teanga faoi leith a úsáideann na páistí go coitianta ach go háirithe nuair a bhíonn struchtúir mhí-chruinne sealbhaithe acu. 
1.3 Téamaí, modhanna múinte agus straiteisí (i gcomhthéacs an Chur Chuige 


Chumarsáidigh)

(a) Téamaí
· An bhfuil na téamaí/fo-théamaí bunaithe ar shaol an pháiste?
· An bhfuil éagsúlacht sna fo-théamaí i ngach rang? An dtugtar aitheantas do théamaí logánta? An dtugtar dóthain aitheantais do chultúr na Gaeilge?
· An bhfuil forbairt agus leanúnachas i bhfeidhm ó rang go rang maidir leis na téamaí?
(b) Modhanna múinte   (féach ar lth. 64 ar aghaidh - Treoirlínte do Mhúinteoirí)
· An bhfuil réimse leathan modhanna múinte in úsáid i ngach rang? 

· Féach www.pcsp.ie – conas ceacht a mhúineadh ó thús go deireadh

(c) Straitéisí – (féach lth. 67 Treoirlínte do Mhúinteoirí)
· Luaigh na straitéisí atá in úsáid sa scoil sna ranganna éagsúla chun na páistí a chur ag úsáid na Gaeilge – béim ar éagsúlacht

· Luaigh na straitéisí a úsáidtear go sásúil sa scoil agus na straitéisí gur ceart béim níos mó a chur orthu.
· An bhfuil comhtháthú idir na téamaí agus na feidhmeanna teanga i dtascanna agus i gcluichí spreagúla? 
· Pléifear na straitéisí thíos faoi na snáitheanna.
1.4 
An Ghaeilge i gclós na scoile.

Is suíomh úsáide fíorthábhachtach é clós súgartha na scoile. Toisc gur suíomh cumarsáide uileghabhálach é clós na scoile caithfear díriú ar riachtanais teanga na bpáistí go foirmiúil sula dtéann siad i mbun na ngíomhaíochtaí/gcluichí as a stuaim féin. 

· An múintear na frásaí /an foclóir a bhíonn ag teastáil ó na páistí go foirmiúil roimhré ionas go mbeidh an teanga an réimse teanga cuí acu. m.sh. Gread uaim…ní fútsa atá sé, bhain sé miotóg asam.

· An múintear cluichí (teanga-lárnacha) ar leith dóibh gur féidir leo a imirt go neamhspleách? Luaigh na cluichí.
· Córas sa scoil – ról an mhúinteora mar éisteoir ag síoraireachtáil riachtanais na bpáistí. An ndéantar na struchtúir chainte (eiseamláirí) is minicí a bhíonn ag teastáil ó na páistí i suímh éagsúla an chlóis a chlárú go leanúnach? Cé atá freagrach as? 
· Féach an greille samplach atá ar fáil ar www.pcsp.ie – cuir leis an liosta seo chun é a chur in oiriúint do do scoil féin.
· Cén córas a bhíonn i réim ar an gclós chun nósmhaireacht labhairt na Gaeilge a dhearbhú? Ceannairí clóis, comórtais idir na ranganna?
1.4 Snáitheanna an Churaclaim – Forbrófar na snáitheanna ar bhealach comhtháite ach luaitear anseo thíos na príomhghnéithe a bhaineann le gach snáithe. 

(a) Éisteacht (féach Curaclam na Gaeilge lth. 4 agus Ranganna Naíonán lth. 90,91; Ranganna 1 

agus 2 lth. 102,103; Ranganna 3 agus 4 lth. 116,117; Ranganna 5 agus 6 lth. 130,131. Treoirlínte do Mhúinteoirí lth. 116-121)

· Éisteacht leis an nGaeilge á húsáid go teagmhasach neamhfhoirmiúil mar ghnáththeanga chumarsáide an ranga agus na scoile – luaigh samplaí (tá sé leanúnach i scoileanna T1)

· Sa rang…(an múinteoir, páistí eile, tuismitheoirí, Raidió na Gaeltachta..)

· Sa scoil…(cuairteoirí/tuismitheoirí le canúintí éagsúla ag teacht isteach) 

· Éisteacht go foirmiúil i rith ceachta, - caithfear traenáil a chur ar na páistí i scil na héisteachta. 
· Cad leis a bheidh na páistí ag éisteacht? m. sh.  rainn, amhráin, dánta, tréanna, rabhlóga, scéalaíocht, agallaimh, tascanna éisteachta (luaigh samplaí de an tascanna éisteachta a bheidh in úsáid sna ranganna éagsúla…m.sh éist agus taispeáin, éist agus aimsigh, éist agus lean na horduithe). 

· Conas a leagtar amach an ceacht éisteachta? Trí thréimhse – réamhfhócas, réamhcheisteanna… Treoirlínte do mhúinteoirí lth 117.
· Cad iad na cuspóirí a bheifear ag díriú orthu sna Naíonáin, sna meánranganna agus sna hardranganna? M.sh. éisteacht agus taitneamh, éisteacht chun brí ghinearálta an téacsa a fháil, éisteacht chun mioneolas a fháil……

· An roghnaítear ábhar/téacsanna éisteachta a dhíríonn ar fhorbairt shamhlaíochta agus mhothúchán na bpáistí?  
· An ndírítear ar shaibhriú na canúna trí théacsanna oiriúnacha a roghnú? 
(b) Labhairt (féach Curaclam na Gaeilge lth. 4,5 agus Ranganna Naíonán lth. 92,93; Ranganna

1 agus 2 lth. 104-106; Ranganna 3 agus 4 lth.118-120; Ranganna 5 agus 6 lth. 132-134. Treoirlínte do Mhúinteoirí lth.122-124)

· Tá comhthéacs sochtheangeolaíoch na scoile pléite thuas. Is é túsphointe mhúineadh na Gaeilge sa scoil ná cúlra teanga agus riachtanais teanga na bpáistí. 
An Ghaeilge a labhairt go teagmhasach neamhfhoirmiúil sa seomra ranga agus sa scoil chun gnáthriachtanais chumarsáide a chomhlíonadh.
· luaigh samplaí

· Sa rang…páistí ag labhairt lena chéile, páistí ag labhairt lena múinteoir..

· Sa scoil… páistí ag labhairt le foireann na scoile (rúnaí, príomhoide….), amuigh sa chlós….

· Cén cur chuige a úsáidtear sa scoil chun an Ghaeilge a mhealladh? An gcuirtear cosc ar labhairt an Bhéarla taobh amuigh de ranganna Béarla?    

Labhairt go foirmiúil sa cheacht – caithfear forbairt a dhéanamh ar chumas labhartha na bpáistí go foirmiúil.
· An múintear labhairt na Gaeilge go foirmiúil i ngach rang? Am discréideach a thugtar ar seo.  Cé mhéad ama a thugtar dó i ngach rang? 

· An ndírítear ar réimse spéise na bpáistí? An gcuirtear ar chumas na bpáistí labhairt go muiníneach faoi na topaicí agus na téamaí a bhfuil spéis acu féin iontu. Féach na téamaí thíos.
· An gcothaítear nasc idir na feidhmeanna teanga, na téamaí agus na straitéisí?
· Conas a úsáidtear na straitéisí chun cumas agus muinín, samhlaíocht agus mothúcháin an pháiste i dtaobh labhairt na Gaeilge a fhorbairt? Féach na leathanaigh churaclaim do gach rang. Is féidir an greille thíos a úsáid.

· Cad iad na struchtúir ghramadaí a ndíreofar orthu sna ranganna éagsúla chun cur le cruinneas agus saibhriú na teanga? Is féidir aguisín a chur leis an bplean seo chun forbairt na gramadaí sa scoil a léiriú. 

· An dtugtar deiseanna do na páistí dul i mbun oibre i suíomhanna éagsúla (m.sh. obair i mbeirteanna, i ngrúpaí, leis an rang iomlán, eile)?

· An dtugtar deiseanna do na páistí a gcuid oibre a chur i láthair do dhaoine eile m.sh. a gcairde sa rang, páistí i ranganna eile, múinteoirí, cuairteoirí sa scoil? 

· Sainfhoclóir agus saintéarmaíocht na n-ábhar eile.: Conas a mhúintear an sainfhoclóir agus an saintéarmaíocht a bhíonn ag teastáil chun dul i ngleic leis an hábhair eile.  (m.sh. Mata – réiteach fadhbanna ; Corp Oideachais : treoracha agus rialacha do chluichí, téarmaí spóirt ; Ceol : foclóir amhránaíochta ; OSPS).
(c) Léitheoireacht (féach Curaclam na Gaeilge lth. 5,6 agus Ranganna Naíonán lth 94,95; 

Ranganna 1 agus 2 lth. 107-109; Ranganna 3 agus 4 lth. 121-123; Ranganna 5 agus 6 lth.135-137. Treoirlínte do Mhúinteoirí lth.20, 125-134)
· Fobairt na luathlitearthachta
An aithnítear an tábhacht a bhaineann le cumas éisteachta agus labhartha an pháiste mar bhunús don litearthacht?  Is iad a bheidh mar bhunchloch don litearthachta a bheidh ag fás agus ag forbairt roimh aon cheachtanna foirmiúla léitheoireachta agus scríbhneoireachta’(lth 126 Treoirlínte do Mhúinteoirí).  
Conas a úsáidtear na comhthéacsanna seo a leanas? 
· Leabhair mhóra – leabhair bheaga

· téacsanna idirghníomhacha bunaithe ar theanga reatha na bpáistí (language         experience approach).
· Rainn/filíocht

· Scéalta

· Pictiúrleabhair

· Prionta sa timpeallacht

· Leabhair bheaga á léamh i gcomhpháirt le tuismitheoirí/múinteoirí

· Leabhair agus téacsanna cruthaithe sa rang

Cén íosmhéad amharcfhocal a bheidh sealbhaithe ag na páistí trí mheán na gcomhthéacsanna thuas? An roghnaíonn an múinteoir na sprioc-amharcfhocail ó na comhthéascanna roimhré? 

M.sh. Sula n-úsáidtear leabhar mór leis na páistí an bpioctar amach na hamharcfhocail a ndíreofar orthu roimhré. 

An gcláraítear na hamharcfhocail seo i bhfoirm liosta ó bhliain go bliain? 

Cuir aguisín leis an bplean seo ag sonrú na n-amharcfhocal do ranganna na Naíonán, rang 1 agus rang 2. 

Conas agus cathain a dhéantar measúnú ar na hamharcfhocail?

Conas a fhorbraítear na scileanna agus na straitéisí liteartachta seo a leanas?

a. Coincheapa an phrionta (clé go deas….)

b. eolas ar an aibítir, 

c. feasacht i leith chóras fuaimeanna na Gaeilge, 

d. feasacht siollaí, 

e. feasacht i leith rím i bhfocail

f. feasacht fóinéimí,   

g. fogharluach na litreacha 

h. straitéisí aithint focal; nodanna ón gcomhthéacs nó ó réamheolas na bpáistí, eolas ar struchtúir, ar chomhréir agus ar ghramadach na teanga, nodanna graif-fhóinice, 

i. straitéisí tuisceana

An bhfuil na tuismitheoirí ar an eolas faoi chur chuige na scoile ó thaobh tús na léitheoireachta de? An dtugtar comhairle dóibh conas tacú lena bpáistí? Cén sort tacaíochta ar féidir le tuismitheoirí a thabhairt dá bpáiste?

Cuir aguisín leis seo ag sonrú forbairt mhúineadh fhogharluach na litreach tríd an scoil. (féach www.pcsp.ie Plean foghraíochta scoile)

Tús na léitheoireachta foirmiúla – Cathain a thosaítear ar an léitheoireacht fhoirmiúil sa Ghaeilge? Cathain a thosaítear ar léitheoireacht fhoirmiúil an Bhéarla? Cad a tharlaíonn i gcás ilranganna? Moltar sa Churaclam gan tosú ar an léitheoireacht fhoirmiúil sa dá theanga ag an am céanna. 

· Is cóir forbairt a dhéanamh ar na comhthéacsanna(téacsanna agus tascanna léitheoireachta), na scileanna agus na straitéisí atá luaite thuas i ranganna 1 agus 2. Luaigh na téacsanna agus an tascanna atá oiriúnach do rang 1 agus 2. 

· Cláraigh an fhorbairt a dhéantar ar ..

a) Fogharluach na litreachta 

b) Forbairt na nAmharcfhocal

c) Forbairt na straitéisí aithint focal

d) Forbairt na tuisceana

e) Ról na dtuismitheoirí  - léitheoireacht i gcomhpháirt/roinnte?

Forbairt na léitheoireachta sna meánranganna agus sna hardranganna.

Téacsanna  léitheoireachta. Luaigh an réimse atá in úsáid sa scoil. m. sh. scéalta sna leabhair atá in úsáid, scéalta béaloidis, fíorleabhair, scríbhneoireacht an pháiste, dánta, rainn, amhráin, irisí Gaeilge, Nuachtáin Ghaeilge, téacsanna ficsin agus téacsanna neamhfhicsin.

Tascanna léitheoireachta; Luaigh an réimse atá in úsáid sa scoil. M.sh. Abairtí a chur in ord, ceisteanna a fhreagairt, léamh agus clárú eolais…

· Cláraigh an fhorbairt a dhéantar ar na scileanna/straitéisí seo a leanas;

a) Fogharluach na litreachta 

b) Forbairt na nAmharcfhocal sna hábhair eile

c) Forbairt na straitéisí aithint focal

d) Forbairt na tuisceana

· An bhfuil béim ar fhorbairt na bhfo-scileanna léitheoireachta  m.sh súil thapa, spléachadh, léitheoireacht leathan agus grinnléitheoireacht (T.M. lth 133-134)?  

· An úsáidtear úrscéalta i ranganna éagsúla? Conas go roghnaítear iad? Cén ranganna ina bhfuil siad á n-úsáid? An bhfuil éagsúlacht iontu? An bhfuil réimse  leathan de úrscéalta ann?

· Cén úsáid as teicneolaíocht an eolais agus cumarsáide i gcúrsaí léitheoireachta?

· An bhfuil grúpobair/ foghlaim ghníomhach i bhfeidhm sna ranganna éagsúla?

· An bhfuil aon imeachtaí scoile don léitheoireacht Ghaeilge ann? (Mar shampla eachtraí speisialta ar nós aonach leabhair, taispeántais)

· An dtugtar cuireadh do scríbhneoirí/iriseoirí/filí, teacht ar cuairt chun na scoile chun labhairt leis na páistí?

· An bhfuil tacaíocht ón mbaile don léitheoireacht sna meán agus sna hardranganna? 

· Leabharlann: 
· An bhfuil réimse leathan leabhar i nGaeilge ar fáil sa scoil m.sh. scéalta, filíocht, fíoraicí, leabhair grinn, drámaí simplí, irisí do pháistí 7rl?

· An ndéantar freastal ar leanaí le leibhéil éagsúla cumais?

· Cén chaoi a n-eagraítear an leabharlann? (An bhfuil leabharlann na scoile lárnach ann nó an bhfuil leabharlanna ranga ann?)

·  Conas a roghnaítear na leabhair?

·  An bhfuil leabharlann áitiúil nó leabharlann an chontae ann? An mbíonn deiseanna ag na páistí cuairt a thabhairt orthu? An bhfuil leabhair scríofa i nGaeilge ar fáil iontu?  

· An mbíonn margadh leabhar sa scoil? An ndéantar iarracht leabhair Ghaeilge a chur ar fáil?

(d) Scríbhneoireacht (féach Curaclam na Gaeilge lth. 6,7 agus Ranganna 1 agus 2 lth. 96,97; 

Ranganna 3 agus 4 lth. 124,125; Ranganna 5 agus 6 lth. 138,139. Treoirlínte do Mhúinteoirí lth.139-143) Cad ar a chuirtear an bhéim air sa scríbhneoireacht? (Ar bhrí an phíosa nó ar an ngramadach?) Féinmhuinín agus féinmheas a chothú? Foighne leis an bproiséas?   
Forbairt na luathscríbhneoireachta
· Cathain a thosófar ar an scríbhneoireacht? 
· Conas? m.sh cumarsáid a dhéanamh trí phictiúir, glacadh le saoriarrachtaí an pháiste, cóipeáil frásaí agus abairtí bunaithe ar na téamaí, nuacht phearsanta, cártaí…
· Déan liosta den ord ina múintear litreacha na haibítire? Conas a mhúintear litreacha nua? An ndéantar na ceannlitreacha agus bunlitreacha ag an am céanna?

· Cén tomhas agus cruth a bheidh ar na litreacha (na ceannlitreacha agus na bunlitreacha)?

Tús na scríbhneoireachta foirmiúla – 

· Cathain a thosóidh an scríbhneoireacht fhoirmiúil? Conas a chothaítear an scríbhneoireacht neamhspleách? 

· Luaigh samplaí den réimse téacsanna a bheidh á scríobh – liostaí, nuacht phearsanta, scéalta gearra, tuairiscí simplí, dánta simplí, cárta, nótaí…

· Luaigh samplaí den réimse tascanna a bheidh ar siúl – scríobh faoi phictiúr, abairtí a chríochnú, ceisteanna faoi scéalta simplí a fhreagairt…. 

· Litriú: Conas a roghnaítear na focail/frasaí a chuirfidh ar chumas na páistí scríobh go neamhspleách? 

· Conas a mhúintear an litriú?

· Conas a fhoghlaimíonn na páistí an litriú?Féach, clúdaigh, abair, scríobh agus seiceáil.

· Cén comharthaí poncaíochtaí a úsáidfidh na páistí go neamhspleách i rang 1 agus 2? 

· An mbeidh na páistí i rang 1 agus 2 ag dul i ngleic le próiseas na scríbhneoireachta? Luaigh na céimeanna gur féidir leo tabhairt fúthu go neamhspleách m.sh. pleanáil i bhfoirm pictiúr, athléamh chun a dheimhniú go bhfuil ciall ag baint leis an méid atá scríofa acu, foilsiú agus cur i láthair do lucht éisteachta éagsúla. 

Forbairt na scríbhneoireachta sna meánranganna agus sna hardranganna

· Luaigh samplaí den réimse téacsanna a bheidh á scríobh – liostaí, nuacht phearsanta,dialann, scéalta, tuairiscí, dánta, cárta, litreacha, ríomhphoist,  nótaí, oidis chócaireachta… 

· Luaigh samplaí den réimse tascanna a bheidh ar siúl – achoimire a dhéanamh ar scéal, foirm a líonadh, líonadh bearnaí in amhrán nó dán, deachtú…

· Cén chaoi a roghnaítear na topaicí don scríbhneoireacht? An dtugtar saoirse don pháiste ábhar scríbhneoireachta a roghnú dó/di féin?

· Proiséas na scríbhneoireachta. An bhfuil forbairt déanta ar scileanna agus straitéisí na bpáistí chun gur féidir leo dul i ngleic le próiseas na scríbhneoireachta go neamhspleách? 

a) Pleanáil (m.sh. struchtúrú (smaointe a ghrúpáil), tobsmaoineamh, taighde)   

b) Dréachtú

c) Meastóireacht – athléamh chun brí agus ord (seicheamh) an téacs a      fheabhsú.

d) Athbhreithniú – athléamh ar díriú ar phoncaíocht, ghramadach agus litriú

e) Foilsiú – an úsáidtear bealaí éagsúla chun téascanna na bpáistí a fhoisliú? 

f) Cur i láthair – an mbíonn deiseanna ag na páistí a gcuid scríbhneoireachta  a chur i láthair do dhaoine éagsúla (m.sh. a gcairde, páistí i ranganna eile, tuismitheoirí, páistí i scoileanna eile, an pobal áitiúil)?

· Litriú: Conas a roghnaítear na focail/frasaí a chuirfidh ar chumas na páistí scríobh go neamhspleách? 

· Conas a mhúintear an litriú?

· Conas a fhoghlaimíonn na páistí an litriú?Féach, clúdaigh, abair, scríobh agus seiceáil.

· Poncaíocht: Cén comharthaí poncaíochtaí a úsáidfidh na páistí go neamhspleách sna meán agus sna hardranganna? Nasc leis an ngramadach.

· Cén úsáid a bhaintear as teicneolaíocht an eolais agus na cumarsáide sa phróiseas scríbhneoireachta? 

· An múintear an ghramadach i gcomhthéacs na scríbhneoireachta? An ndaingnítear na struchtúir ghramadaí ó bhéal? 

· An mbíonn deis ag na páistí obair i ngrúpaí/i bpéirí? 
Peannaireacht: (c.f. ‘Tús na Scríbhneoireachta ar lth13) 
· An bhfuil an fhoireann scoile aontaithe faoin scéim peannaireachta a bheidh i bhfeidhm sa scoil? 

· Cad tá beartaithe sa scoil maidir le greim a bhreith ar an bpeannluaidh? Cén sort pinn luaidh/pinn a úsáidfear sna ranganna éagsúla? Cathain a thosófar ar pheann a úsáid? Cén sort cóipleabhar a úsáidfear?   

· Conas a chuirtear citeoga san áireamh?

· Cé mhéad ama a thugtar don pheannaireacht sna ranganna éagsúla?

· Conas a thugtar deiseanna do na páistí dea-pheannaireacht a chleachtadh (próiseas na scríbhneoireachta)?   

2. Pleanáil Eagraíochta

2.1 Pleanáil an mhúinteora

· Cad é an gaol idir an plean scoile don Ghaeilge agus pleanáil fhadtéarmach/ghearrthéarmach an oide ranga? m.sh leanann an múinteoir na ceannteidil thuas
· Cén treoir a bheith sa chuntas míosúil chun cabhrú linn an plean a leasú ó bhliain go bliain?

2.2 Áiseanna (Teicneolaíocht an eolais agus na cumarsáide san áireamh)
· Tabhacht ról an mhúinteora a phlé anseo

· Tabhacht ról pobal na scoile

· Cad iad na háiseanna atá in úsáid? Pacáistí, postaeir/cairteanna, bogearraí .... 
· An bhfuil liosta ar fáil do mhúinteoirí? (féach www.pcsp.ie)

· Cé atá i bhfeighil ar na háiseanna a roinnt?

· Cad iad na háiseanna ba mhaith linn a fháil?

· An úsáidtear teicneolaíocht an eolais agus na cumarsáide chun obair na ndaltaí a fhoilsiú anois is arís?

2.3 Éagsúlacht cumais

· Léirigh an freastal atá á dhéanamh ar ilchumais agus ar ilranganna, m.sh. modhanna múinte agus straitéisí éagsúla in úsáid. (féach lth. 32,33 Treoirlínte do Mhúinteoirí)
· Cén socrú a dhéantar maidir le páistí a fhágann an rang chun freastal ar mhúinteoirí tacaíochta? An dtugtar tacaíocht foghlama do na páistí ina dteanga dúchais - trí Ghaeilge nó trí Bhéarla? Cén teangmháil atá ann le tuisimitheoirí maidir le seo?

· An dtugann an múinteoir tacaíochta foghlama cabhair sa Ghaeilge agus/nó sa Bhéarla? Cén fáth?

2.4 Comhtháthú le hábhair eile (féach na moltaí i gCuraclam na Gaeilge)
· An cur chuige comhtháite: Tarlaíonn comhtháthú go nádúrtha sna scoileanna Gaeltachta agus lan-Ghaeilge. D’fheadfaí tagairt a dhéanamh don sainfhoclóir a bhaineann le hábhair eile – Stair, Tíreolaíocht, Mata 7rl agus an bhealach a dtabharfar faoi seo a mhúineadh.  

· An úsáidtear na téamaí, topaicí, díospóireachtaí, téacs, rainn, agallaimh nó scríbhneoireacht ón gceacht Ghaeilge mar spreagadh chun comhthathú a dhéanamh leis na hábhair eile? 

2.5 Measúnú – (féach lth. 142 – 151, Curaclam na Gaeilge)
· Cad iad cuspóirí an mheasúnaithe sa Ghaeilge?

· Cad iad na modhanna éagsúla measúnaithe a úsáidfear sa scoil? m. sh. 
· Dírbhreathnú an mhúinteora  

· Tascanna agus trialacha deartha ag an múinteoir 

· Bailiúchán d’obair agus de thionscadail an pháiste
· Trialacha Caighdeánaithe – Ainmnigh/Cathain?
· Prófílí Curaclaim
2.6 Obair bhaile

· An dtugtar obair bhaile oiriúnach sa Ghaeilge? 

· Cad é ról na dTuistí?

· An bhfuil an bhéim chéanna ar éisteacht, labhairt, léitheoireacht agus scríbhneoireacht? 

· An mbíonn an obair bhaile chéanna ag gach páiste sa rang?  

2.7 Forbairt foirne
· An bhfuil múinteoirí sa scoil a bhfuil taithí ar leith acu ar mhúineadh na Gaeilge/ar mhúineadh teangacha eile? An féidir leo siúd tacaíocht/comhairle a thabhairt dá gcomhghleacaithe?

· Cad ba mhaith linn mar fhoireann a dhéanamh chun saibhreas a chur ar ár gcuid Gaeilge? Cad is féidir linn a dhéanamh chun é seo a bhaint amach?

· Conas a choiméadtar an fhoireann ar an eolas i leith taighde múineadh teanga, tumoideachas, dé-theangachas, an reachtaíocht i leith na Gaeilge 7rl

2.8 Tuismitheoirí agus an Ghaeilge (Treoirlínte do Mhúinteoirí lth. 24)
· An mbíonn tuismitheoirí sách soiléir ag am cláraithe i leith éiteas na scoile, luathoideachas, oideachas tríd an sprioctheanga 7rl? An mbíonn siad ar an eolas faoi na himpleachtaí a bhaineann leis an éiteas sin? 

· An bhfuil dearcadh dearfach ag na tuismitheoirí i leith na Gaeilge? An féidir leis an scoil cuidiú leis an dearcadh seo? (Ag cur san áireamh go bhfuil rogha déanta ag na tuismitheoirí cheana féin a bpáistí a chur chuig Scoil lán Ghaelach/Scoil Ghaeltachta)

· An bhfuil na tuismitheoirí ar an eolas faoin gcur chuige nua sa Ghaeilge? An féidir roinnt eolais a chur ar fáil dóibh siúd a bhfuil fonn orthu tacú le foghlaim a gcuid páistí, m. sh. rannta/dánta/frásaí na seachtaine a chur abhaile ó am go chéile?
· An dtuigeann pobal uile na scoile tabhacht an baile i leith foghaim agus múineadh teanga (tacaíocht cuairteoirí baile & cúntóirí teanga sa Ghaeltacht)

· Conas is féidir le tuismitheoirí tacú leis an scoil? m.sh. An Ghaeilge a labhairt sa bhaile ó am go chéile/TG4/freastal agus páirt a ghlacadh in ócáidí Gaelacha sa scoil…
· An féidir cabhrú leo siúd atá ag iarraidh a gcuid Gaeilge féin a fhorbairt? Conas? Cé tá ar fáil chun cabhrú leis an scoil?

2.9 Comhionannas

· An bhfuil éagsúlacht idir na torthaí a bhaineann buachaillí agus cailíní amach sa Ghaeilge? An bhfuil éagsúlacht ann ó thaobh dearcaidh de?  Má tá, cad a dhéantar chun teacht i dtír ar seo?

· Cén freastal a dhéantar ar pháistí ó chultúir éagsúla, an Lucht Taistil san áireamh?

· An dtugtar na deiseanna céanna do gach páiste - idir na páistí go bhfuil/ nach bhfuil Gaeilge ó dhúchas acu? (cúntóirí teanga & cuairteoirí baile) 

2.10 
Nascanna leis an gComhphobal/Ócáidí cultúrtha

· An bhfuil baint idir an scoil agus údair, filí, ceoltóirí traidisiúnta nó ealaíontóirí a labhraíonn Gaeilge sa cheantar (tabhacht na canúna)?
· An bhfuil ionaid sa cheantar ina bhfuil na páistí in ann a gcuid oibre a chur ar taispeáint?
· Conas a bheadh an scoil in ann tógáil ar na nascanna le cúrsaí cultúrtha áitiúla?
· An dtugtar cuireadh do mhuintir na háite teacht isteach sa scoil chun a bheith páirteach le linn imeachtaí Gaeilge sa scoil – Seachtain na Gaeilge, ceolchoirm, céilí srl.?
· An úsáidtear an scoil mar ionad chun a chur le forbairt teanga agus le forbairt chultúrtha na Gaeilge?
· I gcás scoile sa Ghaeltacht, cad é an cúnamh a thugann an scoil seo chun an teanga a chur chun cinn sa phobal? Luaigh aon imeachtaí nó ócáidí a eagraíonn muintir na scoile chun an Ghaeilge a chur chun cinn mar phríomhtheanga an phobail.
· Cad é ról na gCúntóirí Teanga? Conas a chabhraíonn siad le hobair na scoile?
2.11 
Cúrsaí Eischuraclaim

· An mbíonn Gaeilge á húsáid ag daoine atá i bhfeighil na ngníomhachtaí seo?
· Muna mbíonn, an féidir aon rud a dhéanamh chun feabhas a chur ar chúrsaí – meán téarmach/fadtéarmach?
Cén tslat tomhais atá ag an scoil chun an plean a mheas? 
An ndéanfaidh an plean seo difríocht do mhúineadh, foghlaim agus úsáíd na Gaeilge in ár scoil?  Luaigh na comharthaí a léireoidh go bhfuil dul chun cinn sásúil á dhéanamh. 

Cá bhfios dúinn go bhfuil an plean á chur i bhfeidhm sa scoil? 

Mar shampla 

· Leanann ullmhúchán an mhúinteora an plean

· Leantar na nósanna imeachta atá sa phlean

Conas a bheidh a fhios againn gur comhlíonadh aidhmeanna an phlean? 

Mar shampla

· Aiseolas dearfach  ón bhfoireann/ó dhaltaí/ón bpobal/ó thuismitheoirí

· Aiseolas dearfach ó scoileanna dara leibhéal

· Tuairiscí ón gCigire/Measúnú Scoile Uile

· Eile,  m.sh. an léir ar na  torthaí go bhfuil curaclam nua á mhúineadh againn?

· Athbhreithniú a dhéanamh go rialta ar na haidhmeanna don scoil, a bheith réalaíoch maidir leis na spriocanna, measúnú a dhéanamh ar an dul chun cinn i gcás na Gaeilge agus cinní eile a dhéanamh in am an ghátair.

· Meas ar an teanga agus ar an gcultúr i measc pobal na scoile & a bheith suas chun dáta maidir le foghlaim teanga

Cur i bhfeidhm

(a) Rólanna agus freagracht

· Cé a dhéanfaidh an plean a fhorbairt, a chur i bhfeidhm agus tuairisc a thabhairt air, 

m. sh. cé a bheidh freagrach as on obair a chur i gcrích, an dul chun cinn a thuairisciú agus cuntas a thabhairt don fhoireann faoin dul chun cinn?

            Cé thógfaidh an cúram don chur cuige scoile uile air/uirthi féin?
          Cé bheith freagrach do chaomhnú fís agus éiteas na scoile?                

· Maidir le hathbhreithniú, cé a dhéanfaidh é, conas a dhéanfar é agus cé comh minic is a dhéanfar é?

(b) Spriocdhátaí leis an bplean a chur i bhfeidhm

· Luaigh spriocdháta deimhnitheach ar a mbeidh an plean curtha i gcrích 

Athbhreithniú

Caithfear an plean seo a athbhreithniú go rialta chun deimhin a dhéanamh de go bhfuil Curaclam na Gaeilge á cur i gcrích i gceart.  

(a) Rólanna agus freagracht Luaigh na daoine a bheidh páirteach san athbhreithniú

· Foireann teagaisc

· Daltaí

· Tuismitheoirí
· Múinteoirí le dualgais speisialta/Comhordaitheoir an phlean

· Bord Bainistíochta/An Roinn/Eile

      Tá sé tábhachtach go mbeidh freagracht ar dhuine amháin ar a laghad an t-athbhreithniú 

      a eagrú.

(b) Spriocdháta don athbhreithniú

Luaigh spriocdháta deimhnitheach 
Daingniú agus Cumarsáid

An bhfuil an plean faofa ag an mBord Bainistíochta?

Ar scaipeadh an plean agus cé air/uirthi a scaipeadh é?                                                                                                                          

